
ҚАЗАҚСТАНДА ШАҒЫН ЖӘНЕ ОРТА БИЗНЕСТІ ДАМЫТУ

Жаңбырбай Г.

Шағын және орта бизнесті дамыту ол – кез келген ел экономикасының
негізі.  Дамыған елдердің тәжірибелері көрсетіп отырғандай, шағын және орта
бизнесті қалыптастыру мен дамыту экономиканы нығайту үшін қолайлы
алғышарттар жасайды. Атап айтқанда, салалық және өңірлік монополизм
жойылады, нарықта тауарлар мен қызметтер көбейеді, жаңа жұмыс орындары
ашылады, ғылыми-техникалық прогрестің жетістіктері өмірге енгізіледі,
қоғам тұрақтылығының кепілі болып табылатын орта тап қалыптасады.
Нәтижесінде шағын және орта бизнес жүздеген мың адамдар үшін тартымды
сипатқа ие болып, нарық экономикасының қажетті элементіне айналады.

Қазақстан Республикасы Президентінің 2012 жылғы 14
желтоқсан-дағы «Қазақстан-2050» стратегиясы – қалыптасқан мемлекеттің
жаңа саяси бағыты атты Қазақстан халқына Жолдауында атап өтілгендей
шағын және орта бизнеске қолдау көрсетудің жүйелі іс-қимылдары баяндала
отырып, кәсіпкерлік ортаны одан әрі нығайтуға айрықша көңіл
бөлінген. Шағын және орта бизнестің дамуының бірден-бір шешу жолы
болып оларды қаржылық ресурстармен, яғни, несиемен қамтамасыз ету болып
табылса, оларды несиелейтін екінші деңгейдегі коммерциялық банктер.

Шағын кәсікерлікті қолдау және жандандыру  мақсаттарында Қазақстан
Республикасы Президентімен 1997 жылдың наурызында жарлық шығарылған
болатын, ол «Шағын кәсіпкерліктің даму Қоры» АҚ құрылу үшін негіз болды.

«Даму» Кәсіпкерлікті дамыту қоры» АҚ қаражаттарды ескертіп
орналастыру бойынша қаржылық қолдау мақсатында екінші деңгейлі банктер
арқылы  шағын және орта бизнес субьектілерінің жобалары 3,4 млрд. теңгеге
қаржыландырылған болатын.

«Бизнестің жол картасы-2020» бағдарламасын жүзеге асыру шеңберінде
екінші деңгейдегі банктермен 10,3 млрд. теңге соммасында несиелер бойынша
63 кәсіпкердің өтінімдері қарауға алынды.

Шағын және орта бизнесті қолдаудың басты мәселенің бірі – шағын
және орта кәсіпкерлік инфрақұрылымы. Сондықтан да алға қойған
мақсатымыздың ең басты мәселесі инфрақұрылым институттарын дамыту мен
оны жоғары деңгейге жетілдіру – осы мәселе  шағын  және орта бизнесті
қолдау мен дамытуда аса зор маңызға ие.

Шағын және орта бизнестің дамуына кедергі келтіріп отырған
жағдайларға төмендегі мәселелерді жатқызуға болады:

-еліміздегі оның ішінде облыстағы жалпы экономикалық
жағдайдың тұрақсыздығын көрсетеді. Оған шағын кәсіпкерлік қызметіне
байланысты жоғарғы қауіп тән. Қауіп бірінші кезекте



халықтың төмен төлеу қабілетіне - 51% , ел экономикасының даму
процессінің доллар курсына тәуелділігіне - 37%;

-өнімді өткізу проблеммасы. Ол үшін бірінші қызметте халықтың төлем
қабілетінің төмендігіне 51%, отандық өнімнің қымбаттығына - 16%,
жергілікті нарықтағы ұқсас шетелдік өнімнің болуына – 10 % негізделген;
-шағын кәсіпкерлік субьектілерінерінің жұмысына жергілікті өкіметтің
атқарушысы органдарының тиісті баға беруі,  шағын кәсіпкерліктің
дамуының қабылданған бағдарламаларын алынған нәтижелердің әрбір
деңгейінде ел экономикасына қосқан үлесіне сәйкес бағасы болуы керек;

-кәсіпкерлер өнімді және қызметтерді өндіру процесінің үздіксіздігін
қамтамасыз етудегі шикізат және матиралдармен жабдықтау;

- шағын кәсіпкерлік субьектілерінің қызметіне органдардың бақылауы
мен араласуы. Барлық рангтер шенеуніктердің қызметі бір жағынан шағын
кәсіпкерліктің дамуына ықпал етеді, бірақ, екінші жағынан жиі
тексерулер 56%, қызмет орнын дұрыс пайдаланбау 16%, олардың
істі жете білмеуі -16%, және де күшпен алу фактілері -13% шағын
кәсіпорындар жұмысын қиындатады.

Жоғарыда  аталған мәселерді шешу және бизнесті дамыту мақсатында
келесілерді ұсынамын:

-шағын және орта бизнес кәсiпорындарының өндiрiстi жаңғырту мен
кеңейтудi инвестициялауы үшiн қолайлы жағдайларды қамтамасыз ету;

-шағын бизнесті несиелеу;
-кадрларды даярлау мен қайта даярлау;
-консалтингтік қызметтер көрсету жөнiндегі құрылымдарды дамыту;
- инфляция деңгейін төмендету;
- халық табысының жоғарылату;
-шағын бизнесті дамытуға бағытталған несие қаржысы көлемінің ұ

лғайту;
-салық салудың жаңа жағдайларын қарастыру;
- еліміздің әртүрлі өңірлерінде инфрақұрылым объектілерін құру;

Жалпы осы аталған мәселелер шешілген жағдайда
елдегі экономикалық жағдай жақсарып, шағын және орта бизнес жоғары
деңгейге көтеріледі деген ойдамын.


